JAARGANG 12 VOLUME 35

2 Kor. 13:13 - *“Die genade van die Here Jesus Ch ristus en die liefde van God en die
gemeenskap van die Heilige Gees sal by julle almal  wees.”

1. GEBEDSVERHORINGS: LOOF DIE HERE VIR!

a)
2. VOORBIDDING VIR SIEKES:
Lidmate:

a) Hennie Steenkamp — longontsteking — was in hospitaal, maar sterk nou tuis aan.
Nie-Lidmate:

a)

Bid gedurig:

Mev/Mej:
Elani le Grange (39jr, kanker, 27/03/06), Thea Nel (10jr, nierprobleme, 13/8/07), Madeléne de Jager, (37jr, kanker,

31/3/08), Lea Viviers (2jr, gewasse op haar brein, 20/10/08), Jongmeisie “E” (20jr, dwelmverslaaf, 9/2/09), (Kleuter
“K”, 5jr, omstandighede, 14/9/09), Ria van Rooyen (76 jr, algemene gesondheid, 9/8/10), Rina Naude,
dermobstruksie, 9/8/10), “L.F.” (35jr, probleme met heup, 9/8/10), Monique Barnard (2%jr, gesiggestremd, 23/8/10).
Mnr:

Vihan du Toit (6jr, blind gebore, 6/11/06), Freddie de Kock (beenmurg kanker, 16/3/09), Jorban Barnard (18mde,
geen immuniteit, 16/11/09), Koos Conradie (83jr, bloedarmoede, 9/8/10)

3. VOORBIDDING VIR:
Lidmate:
a. Merryl Steenkamp se ma oorlede;
b. Tannie Bettie Ryan oorlede — bid vir beide families vir vertroosting.
Nie-Lidmate:
a) Cathy Malan (47jr, aggresiewe kanker, 27/7/09) - is oorlede. Bid vir haar familie vir
vertroosting.

4. DAG TOT DAG GEBEDSGIDS:

MAANDAG 30 AUGUSTUS.

Gebedsfokus op redding: Sangers en musikante

Dra al die bekende Suid-Afrikaanse en internasionale sangers en musikante deur gebed aan die
Here op.

Bid dat hulle sal onthou dat hulle net mense is en dat God talente aan alle mense gegee
het. Bid dat mense sal ophou om van hulle afgode te maak en sodoende 'n struikelblok vir
hulle vorm. Bid dat hulle ontvanklik en gewillig sa | wees om te luister wanneer mense op 'n
sinvolle manier met hulle oor Jesus wil praat. Bid dat die onlangse dood van bekende
kunstenaars hulle harte sal oopmaak om vrae te vra oor die lewe en die dood.

Gebedsfokus op Ramadaan: Dag 20: Aisha — Mohammed  se lieflingvrou

Aisha bint Abu Bakr, algemeen bekend as Mohammed se gunstelingvrou, het op sesjarige

ouderdom aan die profeet verloof geraak. (Dit was 'n bekende praktyk in die destydse Arabié.)

Aisha was Mohammed se enigste maagdelike bruid, wat deur sommige beskou is as 'n heilige

teken dat sy 'n rol moes speel in die aanwysing van Mohammed se opvolger as leier van die

Islamitiese gemeenskap. Aisha self het nie kinders gehad nie. Soennitiese Moslems het haar baie
hoog geag omdat hulle haar as Mohammed se gunstelingvrou beskou het en een van die mees
gesiene vroue van haar tyd. Sy word ook beskou as die bron van baie heilige tradisies aangaande
Mohammed (Hadith). Toe Mohammed sterwend was, het hy sy laaste minute in die
teenwoordigheid van die 18-jarige Aisha deurgebring en met sy kop op haar skoot gesterf. Na
Mohammed se dood het Aisha die res van haar lewe as weduwee deurgebring ingevolge die
bepaling van die Koran dat geen man met die profeet se vrou mag trou nie (Koran 33:53). Aisha is
op die ouderdom van 65 jaar gedurende die maand Ramadaan oorlede. Net soos met die naam
Khadijah, gee baie ouers hulle dogters die naam Aisha. Wéreldwyd is daar beslis honderde
duisende van hulle.

Bid dat die Here deure van geleenthede sal oopmaak vir die Aishas om die verhale oor die
lewe van Christus te hoor en in Hom te glo. Bid vir alle Moslemmeisies, dat hulle tydens
hulle grootwordjare geleenthede sal kry om van Jesu s te hoor. Bid vir gesonde huwelike
en die herstel van vroue se waardigheid.

DINSDAG 31 AUGUSTUS.

Gebedsfokus op danksegging: Daar is baie om voor da  nkbaar te wees

Suid-Afrika is verantwoordelik vir bykans 25% van die BBP van die ganse Afrikakontinent, met 'n
ekonomie meer as twee keer groter as die tweede grootste (Algeri€). Die JSE Sekuriteitebeurs is
die 14de grootste sekuriteitebeurs in die wéreld, met 'n totale markkapitalisasie in die omgewing
van 2,3 biljoen (JSE). Die swart middelklas het in 2005 met 25% gegroei, wat 421 000 swart
volwassenes tot SA se middel-inkomstevlak bygevoeg het en die swart bevolking se aandeel aan
die middelklas tot byna 'n derde opgestoot het.

Dank die Here vir antwoorde op gebede wat nou duide  lik uit gewone statistiek blyk. Hy is
getrou in al Sy weé. Dank Hom dat Hy Sy hand op so  baie onsigbare maniere oor ons nasie
hou.

Gebedsfokus op Ramadaan: Dag 21: Bahrein

Die halfmiljoen Bahreiners is afstammelinge van ondertrouery tussen inheemse inwoners en
setlaars uit die Arabiese skiereiland en Iran. Daar bestaan spanning tussen die arm Sjiitiese
meerderheid en die Soennitiese minderheid wat die politieke toneel oorheers, en tussen inwoners
met 'n Arabiese en dié met 'n Persiese agtergrond. Die moontlikheid bestaan dat groter
beperkings teen Christene ingestel kan word, omdat die regeringsministers onder Saoediese
invloed met die Sjiitiese parlement meeding om vir wie die meeste ‘Islamities’ is.

Bid asb. oor hierdie spanning en vra vir die Here 0 m op 'n bonatuurlike wyse in te gryp in
die lewens van die Bahreiners. Die Bahreiners kry s oms die geleentheid om die evangelie
deur buitelandse gelowiges te hoor en hulle voorbee Id te sien. Bid asseblief dat dit goeie
en Godvererende voorbeelde sal wees wat hulle uitd  ie duisternis na Sy Koninkryk sal trek.

WOENSDAG 1 SEPTEMBER.

Gebedsfokus op redding: Alpha SA

Meer as 400 000 mense in Suid-Afrika en 13 miljoen wéreldwyd het reeds 'n Alpha-kursus
bygewoon ('n geleentheid om die sin van die lewe te verken) wat in tienduisende kerke van alle
denominasies regoor die hele wéreld aangebied word. Alpha SA het ook met groot vrug na
gevangenisse uitgebrei.

Dank die Here vir sy seén op hierdie inisiatief. Bi d dat meer vrywilligers by hierdie
bediening betrokke sal raak en dat mense prakties d eur die evangelie van Christus
aangeraak sal word.




Gebedsfokus op Ramadaan: Dag 22: Indié

Bid asseblief by name vir die Moslemgroepe in Indié wat sover bekend nog nooit die evangelie
gehoor het nie en onder wie daar ook nie enige Christene woon wat kan getuig nie. Een
voorbeeld is die Kunjra, wat in die Indiese staat Bihar woon, een van die mees kaste-bewuste
state onder die Soennitiese Moslems. Die Soennitiese kastestelsel (anders as die Hindoe-
kastestelsel) ken nie net aan elkeen sosiale status toe op grond van geboorte nie, maar beperk
mense ook in die algemeen tot 'n tradisionele beroep of rol. Daarom bly die Kunjra bv. 'n laer
kaste (klas) vrugte- en groenteverkopers en boere en kan hulle nie uitstyg nie. Hulle het nie die
evangelie afgewys nie; hulle het dit net nog nooit gehoor nie.

Bid dat meer kennis oor die Kunjra en ander groepe in die lys bekend sal word. Vra die
Here vir toegewyde werkers om onder die Kunjra en a  nder groepe te gaan woon en die
liefde van Christus teenoor hulle uit te leef en te deel. Bid dat die Here gebedspanne vir
hierdie mense sal opwek.

DONDERDAG 2 SEPTEMBER.

Gebedsfokus op kinders: Huise sonder pa’s

Daar is 15,4 miljoen Suid-Afrikaanse kinders (ouderdom 0-17 jaar) wie se pa’s nog lewe, waarvan
ongeveer 54% sé hulle pa is nie deel van die huishouding nie.

Bid asseblief vandag vir elke kind wat sonder 'n pa grootword, dat hulle die liefde en sorg
van ons hemelse Vader op baie praktiese maniere sal ervaar. Bid dat die Here die blinde oé
en harte van die pa’s wat hulle kinders in die stee  k gelaat het, sal opwek om terug te kom
en vir hulle kinders te sorg.

Gebedsfokus op Ramadaan: Dag 23: Die Jola van Wes  -Afrika

Die meeste Jola het nog nooit 'n verhaal oor Jesus en die Koninkryk van God uit die Bybel gehoor
nie. Daar is egter 'n bereidheid om te luister. Ongeveer 560 000 Jola woon in drie lande in Wes-
Afrika (Senegal, Gambié en Guinee-Bissau). Die meeste van hulle, sowel Moslems as Katolieke,
handhaaf tot 'n mate die tradisionele animistiese gelowe en praktyke, insluitende die vrees vir
toordery, bose geeste en vervloekings. Tans verklaar 90% van die Jola dat hulle Moslem is -
slegs 2% is Christene.

Bid dat die lig van Christus in die Jola se nederse  ttings en dorpe sal skyn. Vra dat hulle
drome en visioene van Christus sal kry en dat hulle hulle vertroue in Hom sal stel. Bid veral

vir die redding van die hoofmanne, godsdienstige le iers en ouer mans. Bid dat die
plaaslike en nie-inheemse gelowiges die Woord van G od op verskillende maniere by die
Jola sal kan uitbring en dat die oorblywende gedeel te van die Nuwe Testament gou vir
hulle beskikbaar sal wees. Bid dat die Jola oop en ontvanklik sal wees om die Woord in
hulle eie taal te hoor, te verstaan en te glo.

VRYDAG 5 SEPTEMBER.

Gebedsfokus tydens Ramadaan: Dag 24: Die Kho bevo  lking van Pakistan

Die normale daaglikse gebed van Islam is rituele oefeninge wat gefokus is op aanbidding en
verheerliking van Allah (hulle god). Moslems het egter nie ‘n verwagting om Allah persoonlik te
ken of sy stem te hoor nie. Persoonlike gebedsversoeke is wel moontlik in Islam, maar die formele
rituele gebede is beslis die belangrikste gebedsaktiwiteite. Om twaalfuur vandag sal duisende van
die Kho in Pakistan in die plaaslike Moskees bid. Baie glo dat hulle gebede vir hulle meriete by
God sal verkry. Hierdie groep bestaan uit ongeveer 320 000 individue. Daar is sover bekend geen
Christene in hierdie volkegroep nie en niemand spesifiek wat na hulle uitreik nie. Die Kho bied
skynbaar sterk weerstand teen die evangelie. Die meeste van hulle woon in die hoogliggende
bergvalleie waar dit baie moeilik is om te boer as gevolg van die droé, ruwe bergterrein. Die Kho
se taal word Khowar genoem.




Gebed: Bid spesifiek vir deurbrake onder die Kho en dat hu lle sal begin dink oor vrae soos
‘Kan God met my persoonlik praat?’ Bid dat God ook arbeiders na hierdie moeilike oesland
sal stuur vir langtermyn bediening onder die stamme van Noord-Pakistan. Bid vir
geopende deure na die Kho en dat die werkers wat da  arheen gaan, die guns van die leiers
sal verkry sodat hulle die werkers sal toelaat om d  ie evangelie te verkondig.

SATERDAG 4 SEPTEMBER.

Gebedsfokus tydens Ramadaan: Dag 25: Rajshahi, Ba ngladesh

Bangladesh het in 1971 onafhanklik geword. Die stad Rajshahi het prominensie verkry tydens die
Britse besetting en alhoewel dit voorheen hoofsaaklik Hindoe was, is die stad nou 90% Moslem.
Rajshahi is ‘n opvoedkundige sentrum vir die land, met meer as tien groot universiteite, kolleges
en mediese skole. Die universiteit van Rajshahi alleen het meer as 25 000 studente. Rajshahi is
ook ‘n mediese spilpunt vir die land, met onder andere ‘n Christen-sendinghospitaal. Daar is
reeds drie Christelike huisgroepe in die stad met nog meer huisgroepe in die omliggende dorpies.
Gebed: Dank die Here vir hierdie deurbrake. Gaan voort om vir die huisgroepe van
gelowiges te bid sodat hulle sal groei in volwassen heid, gehoorsaamheid, en kennis van
God se Woord, ook dat toegewyde ouderlinge aangeste | sal word wat daartoe verbind is
om hulle kuddes te versorg. Party mense het begin o m Bybels in 'n Bengali-dialek bekend
onder Moslems in die stad te verkoop. Bid dat soeke = nde mense God se Woord sal koop, dit
sal lees en verstaan. In die groter Rajshahi distri  k, is daar baie soekende mense en jong
gelowiges wat sporadies bymekaar kom. Bid dat gelow iges bewus sal word van die
belangrikheid om gereeld bymekaar te kom om te bid. Bid dat die Here die geestelike
gawes van die Heilige Gees wat die kerk nodig het o m die werk te doen, aan die gelowiges
sal gee.

SONDAG 5 SEPTEMBER.

Gebedsfokus tydens Ramadaan: Dag 26: Om ‘n bruid te vind in Kirghistan

Kirghistan het ‘n buitengewone sosiale probleem ten opsigte van die huwelik. Omtrent 40% van
die bruide word eenvoudig ontvoer en dan gedwing om te trou. Dit is ‘n stamgewoonte wat oor
baie geslagte strek. In die meeste gevalle stem die jong bruide nie in tot die ontvoering nie. Party
stem in om moeilikheid te vermy, ander besluit werklik om hulle “noodlot” maar te aanvaar, Hulle
gesinne word dan ontbied en die huwelik vind plaas. Baie van hulle bly by hulle nuwe man, maar
ander probeer om te ontsnap en enkeles pleeg selfs selfmoord.

Gebed: Bid dat die Here Hom aan hierdie jongmeisies sal op  enbaar as ‘n getroue Vader en
vir die Kirghistani-mense om tot ‘n werklike hartsv erandering op hierdie gebied te kom. Bid
dat die jongmeisies wat aan trauma en fisiese misbr  uik onderwerp is weer gesond sal
word. Bid dat jong mans en meisies Jesus Christus a s hulle Verlosser sal ontmoet en hulle
lewens aan Hom sal oorgee. Bid vir emosionele genes  ing en vir die erkenning van die vrou

se menswaardigheid.

Gebedsfokus op die Nag van krag (Lailat Ul Qadr)

Moslems glo dat die Koran gedurende hierdie nag aan die profeet Mohammed geopenbaar is.
Omdat dit dan so ‘n spesiale nag was, wy Moslems, wat ekstra guns wil verwerf, die nag daaraan
om Allah o6f in privaatheid, 6f in die moskee saam met ander Moslems te aanbid. Daar is ook
sommige Moslems wat in die laaste 10 dae van Ramadaan by die moskee gaan bly om verder
voordeel te trek uit Allah se 'seéninge’. Maar God is besig om te werk: baie Moslems het tot
bekering gekom deur visioene en drome van die Here Jesus Christus wat hulle besoek het.

Laat ons spesiaal vannag bid, dat baie Moslems ‘n p  ersoonlike ontmoeting met die Here
Jesus sal beleef. Bid dat God ons Vader Homself as die Vader van die Moslems sal
openbaar. “Vader” is nie een van die 99 name van Al lah nie.




